

                ПРАТЕНИЧКО ПРАШАЊЕ
         од пратеникот Ѓорѓи Оровчанец, поставено на 53-та седница 
                  на Собранието на Република Македонија, одржана  


                    на  4 мај  2009 година

Пратеничкото прашање гласи:
Од 2006 година до денес оваа Влада покажа посебен интерес за инвестициони активности и тука беше максимално креативна со своите настапи кои беа јавно изманифастирани, изразени преку дупчење и лопатарење. Во овој период видовме многу панделки, меѓутоа закачени на овие инструменти, односно на лопатите. Многу ретко видовме панделки кои се сечат, односно видовме многу малку завршени инвестиции, да кажеме шпекулативно и тоа ќе биде дел од прашањето 3 до 5% евентуално нешто да е завршено како што е на пример еве, куќата на Мајка Тереза, за која што пресековте и панделка, ама  уште нешто се работи таму. Некогаш удиравте лопати по два пати на бис затоа што некој така сакал, односно граѓаните сакале, или затоа што дупките веќе биле покриени, односно замрела инвестиционата активност, како што беше случајот кој го наведе и Амди Бајрам. Најинтересно е во се ова што во оваа земја која што е буџетски лимитирана не се покажа доблест да и она што е почнато како инвестиција до крај оди да се гради и да се направи. 
Сведоци сме во Собранието на два ребаланси на буџети, меѓутоа поинаку беа дадени од министерот за финансии како пренамена на средства, односно минута до 12 овие средства поради неисполнетост на обврските кои треба Владата да ги има во однос на инвестиционата активност беа пренаменувани за сосема други потреби и на некој начин им се губеше  траг. Во меѓувреме бевме сведоци покрај оваа инвестициона активност континуирано да имаме и кампања за инвестирање во Македонија, што е во ред. Несебично се водеше таа кампања, се даваа реклами на СНН, а гледаме дека и ден денеска одат итн. Меѓутоа не видовме дека дел од тие трошоци во кампањата кои што беа дадени, а кои баравме неколку пати да бидат јавно искажани за подмирување  на личните потреби и исплаќање на одредени обврски кои ги имаат одредени министри, како вицепремиерот Ставрески, веќе бившиот министер Ташковиќ и Самак во однос на нивните алиментирања на кредити итн. 
Исто така, помина година дена од меморадумот во Париз со кој долетавте овде, господине претседателе на Влада, со кој што требаше да почне уште една нова инвестиција во Бунарџик, меѓутоа гледаме дека нема ништо. Вашиот одговор на сите овие  прашања беше дека целата кампања или трошоците ќе се вратат само со една инвестиција. За жал, таква инвестиција ние не видовме. 
Моето прашање е: колку камен темелници оваа Влада има поставено од 2006 година до денес и колку камен темелници беа направени пред овие избори. Да се направи во одговорот и пресек колку средства се потребни во овој момент за сите тие почнати или фрлени лопати, инвестициони активности. Кој е пресекот на сегашната состојба и колку пари воопшто ќе бидат потребни, колку ќе ги чинат граѓаните на Република Македонија за да се пополнат овие дупки кои се веќе формирани, за да ги добиеме инвестиционите активности или проектите кои ги имаше Владата. 
         Прашањето го поставувам до претседателот на Владата на Република Македонија.
